
nem, quae mihi adversus heredes mariti mei competit,
Postea vero poenitentia ducta adversus mariti heredes
de hoc legato egit, qui exceptionem ei opponere vo-
lebant: at . si non aliis actionem adversus nos com-
Ait igitur constitutio, exceptionem
pacti mulieri contra heredes mariti hanc actionem in-
stituenti ) non obiici 3).

1) cedo] Si bene cognoscere velis materiam de ces-
sione actionum sive donatmne earum, quaere lib. 14.
cap. 84. usque ad ult. cap. ult. tit.

2) instituenti] Recte dicitur, mulierem legati
actionem instituentem pacti exceptione non submoveri.
Si jgitur mulier actiones simpliciter donaverit sive ces-
serit aliis quibusdam, recte constitutione dicitur, eam
ab heredibus mariti pacti exceptione non submoveri.
Sicut enim vides, maius dixit, etiamsi chirographum
debitoris alii cuidam, donaturus ei debitum, dederim,
si tamen facta non :ut delegatio, non valere donationem.

Theodori. Etiamsi quis alteri actionem sibi com-
petentem cesserit, nihilosecius adversus debitorem suum
agit, nec ei obiicitur pacti exceptio, quia .... dengatm
facta non est. Lege lib, 9. tit, 75. const. 6. et maius
disces, licet creditor debitori actionem adversus eum
cesserit, si ab eo conveniatur, ereditorem adversus eum
intra annum agere, in quantum facere possit. Pactum
enim eum ahquo factum alteri non prodest, licet affe-
ctione huius factum sit: sed nec alteri obest, ut se-
quenti constit. 25. dicitur.

Nicaei. Male, ut opinor, hoc dicis. Nam etsi dele-~
gatio facta non sit, cessio tamen valet, sicuti venditio
quoque consistit, Et quaere cap. 28. tit. 4. lib. 19. Sed
finge hoc loco, actionis cessae nomine litem adversus
heredes contestatam non esse: quae litis contestatio in
incorporalibus traditionis loco est, ut et novatio. Nec
dici debebat, donationem non valere, sed, quia litis con-
testatio sive novatio antea facta non sit, donatorem do-
misum actionis manere, et ex poenitentia agere posse.

3) non obiici] Quia cessio per stipulationem facta
non est, ut vim quoque haberet, sed per nudum pactum,
postea quoque muiier, quum apud eam actio adhuc re-
maneat, recte legati nomine adversus heredes agit. Vel
aliv modo quoque dicas, mulierem, cum heredibus remit-
tere actionem vellet, et aliis eam cesserit, nihil egisse
videri 1deo, quod per liberam personam actio acquiratur
nemini. "Qui enim actionem nobis acqununt, hi etiam
pacto nobhis prosunt, ut cap. 538. hui. tit. Quaere et
fib. 24. tit. 3, cap. 5. et 12. et ibi adnotationes.

LXXXVI. Saepe ') debitores, qui multis ecredi-
toribus simul debent,. inter se conveniunt et paciscun-
tur, ut Petrus forte Paulo solvat, et Thomas Phi-
lippo. Haec igitur pacta a debitoribus facta neque
creditoribus actiones adversus eos adimunt, neque eas
mutant. Plus enim didicisti libro singulari de lega-
tis, etiamsi debitor unum ex. suis Heredibus testamento
damnaverit , ut creditori suo solvat, non laedi credi-
torem, imo etiam post hanc debitoris dispositionem
suis actionibus adversus omnes heredes uti, quas lex
ei largitur. Neque igitur debitores, quamdiu vivunt,
creditorum suorum iura tollere aut minuere possunt,
nec testamento quaedam disponentes. creditoribus suis
praeiudicium. facere possunt.

1) saepe] Theodori. Pacta inter debitores facta
creditorum adversus eos actiones non tollunt. Lege
const, 25. huius tit, 3. lib. 2, Cod. Similiter lib, 3. Cod.
tit. 36. const, 23.

LXXXVII. Mortuo debitore *) pluribus heredibus
relictis, coheredes in dividenda hereditate inter se
convenerant, ut non omnes pro portionibus heredita-
riis creditori tener ntur, sed unus duntaxat totum
debitum solveret. Ait igitur constitutio, hoc pactum
omnes heredes obligatione adversus creditorem liberare
non posse, ex legibus duodecim tabularum pro portio-
nibus hereditariis iam obligatos: neque unum pro omni-
bus creditori obligari. De chirographis autem com-
munibus ?) a coherede vestro exhibendis, et de non
impletis ab eo in divisione placitis, coheredem con-
venire, quanti vestra interest, potestis.

1) mortuo debitore] Thalelaei., Pactum succes-
soris ex lege duodecim tabularum aes alienum heredi-
tarium pro portionibus quaesitis ipso iure divisum, in
solidum obligare ipsum creditori non poterat. Quod et
in honorario succedentibus iure fictionis auxilio Jocum
habebit. De chirographis ¥taque communibus cum co-
herede vestro, vel de non perfectis in divisione placitis,
agere, quanti vestra interest, potestis.

Lege prooemium praecedentis constitutionis. Nam
illa quoque statuit, pactis debitorum creditorum jura
neque mutari, neque ‘tolli. Haec quoque ait, paciscenti-
bus heredibus debitoris non mutari actionem adversus
omnes heredes competentem, si placuerit, ut unus tan-
tum totum debitum solveret.

Textum male compositum sic redde: Pactum succes-
sorum debitoris aes alienum hereditarium ex lege duo-
decim tabularuin pro partibus quaesitis singulis ipso
jure divisum, in solidum unum obligare ereditori non
poterat. ldem, ait, obtineat et in honorario suceceden-
tibus iure fictionis auxilio.

2) dechirographis communibus] Vel aliorum
quorundam chirographa communia heres unus detinet,
eaque ab eo coheredibus restitui vult constitutio: vel
de chirographo huius communis debiti causa exposito
loquitar constitutio ita: coheredem vestrum, qui pactus
est, ut solus debitum solveret, cogere potestis, ut chi-
rographum commune vestrum a creditore consequatur,
eumque de non perfectis in divisione placitis, quanti
vestra interest, convenire. Certum est, constitutionem
ipsis permittere, ut praescriptis verbis agant. Omnia
enim, quae in divisione placuerunt, si in stipulationem
deducta non sunt, praescriptis verbis actione implentur.
Didicimus hoc tit. familiae erciscundae parte de iudiciis.

Summa constitutionis est, creditorem quidem non
laedi, coheredes autem adversus eum heredem, qui pactus
est, agere posse, si quid eorum intersit, ut ille ecruedi-
tori solvat,

Quum coheredes de uno inter se, quem solum de-
Bitum solvere placuit, conquesti essent, quod instru-
menta communia detineret, et pactum de solutione prae-
standa non impleret, ad hoe quoque respondet con-
stitutio.

LXXXVII. Pacta ) quis fecerat et pactorum
firmandorum causa stipulationem quoque subiecerat:
vel contra, prius stipulationem eorum fecit, quorum
nomine pacturus erat, et postea stipulationi pacta

p) Sic recte Fabr.
r) Cod. Coisl. quav, sed legendum Juar.  s) yuiv

v) peri: Ty dzsgoTnow Cod Coisl
In Syn. legitor
@) Syn. p. 142, zai Saquii cewy.

g) Fabr.
1) mpuyndioy deest apud Fabr.
Reliyua sunt e Cod, cCoisl,

subiceit, Qui igitur ex
vari postulat, eique in

stipulatu agit ), pacta ser-
constitutione ita rescribitur:
Petens ex stipulatione, quae placiti servandi causa
secuta est, sive pactum antecessit stipulationem, sive
post stipulationem statim interpositum sit, recte secun-
dum se ferri sententiam postulat.

1) pacta] Thalelaei. 70 xuree wodee.

Nota, sicut antea paciscentes recte p(u,tm'um servan-
dorum causa stipulationem adiicimus, sic etiam stipula-
tionem pactis praeponere, eique pacta subiicere nos
pusse. Memineris igitur, sicuti pacta praecedentia sti-
pulatione adiecta firmentur, sic etiam stipulatione prae-
cedente pacta post eam subiecta contineri et firmari.

Theodori. Etiam post pactum inseritur stipulatio:
similiter autem praecedit pacto, petitionem continens.
Lege const. 6. tit. sequentis et memineris const. 21,
huius tit.

2) qui ex stipulatu agit] Ex tit., 15. 1ib. 3. In-
stitutionum, Verborum obligatio interrogatione et con-
grua responsione consistit, quum vel fieri quid vel dari
stipulamur, veluti, centum mihi dare spondes? fieri au-
tem, vetati, domum mihi aedificare spondes? E verbo-
rum obligatione duae actiones oriuntur, condictio et ex
stipulatu actio. Kt si quidem certum sit, quod stipu-
lationi inest, condictio competit: veluti si dixerim: hune
fundum, vel hune fibrum dare mihi epundes’l Quodsi in-
certum erat (verbi causa, si dixero: quae in cista, vel
guae in horveo sunt, dare mihi spondes?), tunc ex sti-
pulatu actio nascitur. Stipulatio autem inde nominatur.
Olim stipulum firmum dicebatur a stipite. Et olim qui-
dem solennia verba in verborum obligatione in usn fue-
runt: postea autem Leonis constitutio solennia stipula-
tivnum verba sustulit, consensum et pactum ab utraque
parte desiderans, nulla verborum observatione quaesita.
De hac igitur actione hic constitutionem loqui arbitror.

LXXXIX. Quidam motus liberalitate *) promisit
alicui ecitra stipulationem, se daturum ei quotannis,
verhi causa, quinquaginta aureos: et per aliquot annos
hac nuda pollicitatione servata annuos quinquaginta
aureos praestitit. Verum postea poenitentia ductus
promissa non amplius praestare volebat. Ait igitur
constitutio, non. compelli eum haec in posterum pras-
stare, nisi stipulatio subsecuta sit.

1) quidam motus liberalitate] Nam si ob
causam quandam hoc pactum factum sit, verbi causa, in
hunc modum pactus est: quamdiu rerum mearum curam
geris, vel quamdiu mecum una degis, quinquaginta au-
reos annuos tibi dabo: non amplius nudum pactum
esset, sed facio, ut des, et ille causa impleta, et cura
rerum promissoris habita vel vita cum eo transacta,
recte ageret ex contractu feci ut des, vel praescriptis
verbis, vel doli actione, ut infra discemus tit, 22. huius
libri Cod. qui est de dolo malo, const. 5. Hic vero,
qum pactum nudum est, merito constitutio nullam dedit
actionem. Nota autem, constitutionem, licet posuerit,
per aliquot annos annuos quinquaginta aureos esse solu-
tos, tamen sequentium annorum nomine actionem dene-
gare, et tamdiu tantum actionem concedere, quamdiu is,
qui solvit, velit. Ab ¢o enim invite nihil exigitur., Haee
obsinent, nisi forte stlpulauo subiecta sit, vel maritus

Desunt apud Fabr. ) Sic €Cod.
y) Sic Cod. Coisl. et Syn, Fabr.
¢) Quae sequuntup

p- 142 et 417.
b) peve 'mvru deest in .,\yu. p. 142,
d) Syu. p. 142. 3. Leuncl. in marg. &, e) Syn. dryous.
Srov hic et postea, 4) Fabr. §ldoue &) Fabr, TEVENROVT (L
m) «iig deest apud Fabr,

L. 28.
oL 3.

sit et per gratiam tale quid uxori suae promiserit. Hoc
enim dicitur iib. 5. Cod. tit. 16. const. 1. Pluribus au-
tem dicitur loeis, maxime lib. 4, Cod. tit. 65. const, 27.
et lib. 5. Cod. tit. 14. const. L. et 8. et 7. ex nudo
pacto actionem non nasci.

Quaere lib. 43. tit. 5. cap. 5. Dotes ex omni pro-
missione peti possunt, ut lib, 29, tit. 1. cap. 89, them. 2.
et cap, 121. them. 2. et cap. 88. et 41. Kt qui civitati
promisit opus facere vel pecuniam dare sine causa, non
tenetur, nisi opus inchoaverit, Inchoare autem videtur,
si fundamentum iecerit vel locum purgaverit, vel si locus
ei assignatus sit, vel si materiam deposuerit vel sumtus,
ut lip. 54. tit. 16, cap, 1. them. 2. Idem est, si pecu-
niam promiserit et civitas promissione fisa opus inchoa-
verit, ut them. 3. ejus et 7, et qui propter honorem
promisit, tenetur,

XC. Si quis professus fuerit *) in instrumento,
se non usurum fori praescriptione 2) propter cingulum
militiae suae vel dignitatis, vel se sacerdotii praero-

| gativa non usurum, hec pactum valet.

1) si quis professus fuerit] 78 et médus
haec habet: Si quis in conscribendo confessus fuerit, se
non usurum fori praescriptione propter cingulum militiae
suae vel dignitatis, vel sacerdotii praerogativa: licet
antea dubitaretur, num oporteret talem scripturam va-
lere, et eum, qui hoc pactus est, non debere adversus
conventionem suam venire, placita, quae neque contra
leges, neque dolo facta sunt, omnimodo observanda
sunt: quare et in hac causa pacta non valeant, cum
alia sit regula iuris antiqui, omnes licentiam habere,
his, quae pro se introducta sunt, renuntiare? Omnes
itaque iudices nostri hoe in litibus observent, et huius-
modi cbservatio et ad pedancos iudices et ad compro-
missarios et arbitros electos perveniat: scituri, quod,
si neglexerint, etiam litem suam facere intelliguntur.,
Nota autem, pedaneos iudices esse aut compromissarios
a magistratibus datos, aut arbitros cum poenae stipula-
tione electus, aut etiam sine poena electos, Nota,
quando et arbiter electus litem suvam faciat.

Theodori. In instrumento pacisci quis potest, et fori
praescriptione, vel etiam foro et privilegio se non usu.
rum. Hoc et in clericis didicisti Lib. I. tit. 3. const, 8.
Lege lib. 4. tit. 21. const, 3. Nota igitur, cuique iura

Compromissarius vel electus vel arbiter, si pactum
de non utendo fori .praescriptione vel praerogativa non
servaverint, litem suam faciuat.

2) foripraéscriptione] Veluti si quis dixerit:
miles sum et a duce meo postulo iudicari.

XCL Si pactum *) sub conditione 2) factum sit,
ut, si ille mortuus fuerit, hoc placeret, iubet consti-
tutio, pactum hoc non valere, tanquam bonis moribus
repugnans, nisi forte ipse, de cuius hereditate pactum
initum est, sciat et pacto consentiat 3,: tunc enim
valet. Ignorante enim eo neque pactum, neque dona-
tionem fieri patimur: ut puta, si ille decesserit, dono
tibi hanc hereditatem.

1) si pactum] 79 xera wddag constitutionis haec
habet. Ile quaestione tali ab advocatis Caesareae inter-
vogati sumus. Duabus vel etiam pluribus personis spes
alienae hereditatis erat ex cognatione forte ad eos de-
volvendae, pactaque inter eos plura inita sunt pro ad-
ventura hereditate, in quibus specialiter deeclarabatuy;
si ille mortuus fuerit et hereditas ad eos pervenerit,
certos modos in eadem hereditate observari: vel si

forte ad quendam ex his hereditatis commodum perve-

habet Cod. Coisl,

nit, certas pactiones evenire. Et dubitabatur, si hujus.
modi pacta servari oporteret. Faciebat autem eis quae-
stionem, quia superstite eo, de cuius hereditate spera-
batur, huiusmodi pactio processit: et quia non ita con-
fecta est, quasi omnimodo hereditate ad eos perventura,
sed sub duabus conditionibus, si ille mortuus fuerit, et
si ad hereditatem vocentur hi, qui pacti sunt. Sed nobis
omnes huiusmodi pactiones odiosae esse videntur et
plenae tristi et periculosi eventus. Quare enim, quodam
vivente et ignorante, de rebus eius quidam paciscentes
adveniunt? Secundum veteres itaque regulas sancimus,
omnimodo huiusmodi pacta, quae contra bonos mores
inita sunt, repelli, et nihil ex his pactionibus observari:
nisi ipse forte, de cuius hereditate pactum est, volun-
tatem suam eis accommodaverit, et in ea usque ad ex-
tremum vitae spatium permanserit. Tune enim sublata
acerbissima spe, licet eis, illo sciente et iubente huius-
modi pactiones servare. Quod etiam veteribus legibus
et constitutionibus non est incognitum, licet a nobis
clarius sit introductum. lubemus enim, neque donatio-
nem talium rerum, neque hypothecam penitus esse ad-
mittendam, neque alium quemquam contractum, quum
in alienis rebus countra domini voluntatem aliquid fieri
vel pacisci, secta temporum nostrorum non patiatur.

Tres forte pacti sunt, ut, si ex inaequalibus partibus
hereditus ad eos pervenerit, ex triente singuli heredes
sint: vel si tota hereditas ad aliquem eorum pervenerit,
ut omnino inter tres dividatur: quoniam enim verisimile
erat, eos, qui hereditatem alicuius sperarent, insidias ei
structuros, ideo pactionis eiusmodi periculosum eventum
vocavit.

2; sub conditione] Si pactam sub conditione non
erat, sine dubio non valebat. Quaestionem autem facit,
quod hoc pactum sub conditione est. Quia probabile
est, eus, qui spem hereditatis alicuius habent, insidias
ei structures, ideo eiusmodi pactionis eventum perica-
losum vocavit,

3) et pacto consentiat] Nota, constitutionem
velle, ut usque ad mortem eadem voluntas, imo magis
iussio sit: addit enim, illo sciente et iubente.

Theodori. Nemo de hereditate viventis paciscitur.
Memineris huius const. 15, huius tit. 3. libri 2. Cod. et
lege lib. 8. Cod. tit. 38. const. 4. ubi dicitur, neminem
de futura hereditate pacisci. Bt nota, invito aliquo nos
res eius non donare, nec quocungue modo alienare.

TITULUS IL

De transactione et errore calculi et de
alimentis,

2

f. Transactio *) est rei dubiae decisio 2): pa-
ctum 3) autem certi debiti remissio, Qui enim transi-
git #), quasi de re dubia %) et lite incerta necdum
finita ®) transigit: qui vero paciscitur, donationis causa
rem certam et indubitatam liberaliter remittit,

1) transactio] Non valet transactio, nullo dato

vel retento vel promisso, ut cap, 55. huius tit. et lib. 33.

tit. 14. cap. 120.

2) rei dubiae decisio] Eum, qu? de pacto dgcu}t
et tramsactionem exponere vult, pacti et transactmn.ls
differentiam dicere convenit. Hoe et Ulpianus prooemio

v) Quae uwucis inclusa sunt, alia manu sub verbo elgerey9ér scripta sunt, |
Z) Usque ad yigov inscriptionem habet Fabr., Reliqua sunt e Cod, Coisl. ) Sic Cod. Coisl, Fabr.
a) Syn. xul aminodvov.
¢) dwdvag Cod. Coisl, Sed hoc ferri nequit,

tituli facit et ostendit, quid sit pactum, quid transactio.
Transactio igitur est rei dubiae decisio, pactum autem

w) vlrdos B Fabr.

5) Sic Leuncl, in marg. Syn. in qua
Mallem ducoruoir vel diugogaw.

certi debiti remissio. Nam qui transigit, quasi de re
dubia et lite incerta necdum finita transigit: qui vero
paciseitur, rem certam et indubitatam quasi donationis
causa liberalitate remittit,

Cyrilli. Transactio est rei dubiae decisio, pactum
autem certi debiti remissio.

3) pactum] Interrogatio. Quid? nonne et alia pacta
extant, quae certi debiti remissionem non continent,
veluti emtionis et venditionis, et alia complura? Quo-
modo igitur hoe loco generaliter de pacto locutus est?
Quum enim sic loquatur, omnia pacta significare videtur.
Responsio. Heoc loco tureconsultus de pacto remissorio
verba facit. ‘Talia igitur, inquit, pacta, si de re dubia
sunt, transactiones dicuntur: si vero de ve non dubia,
pacta. Quaere et tit. 1. const. 1, nec tibi repugnare
videatur. Illic enim omnis pacti, et generalis definitio
exhibetur: hic autem definitio specierum pacti traditur.

4) qui enim transigit] Quotuplici sensu trans-
actio sumatur, quaere lib. 2. tit. 2. cap. 229, Ibi enim
dicitur: Transacta finitave intelligere debemus non so-
lum, quibus controversia fuit, sed etiam quae sine eon-
troversia sunt decisa, ut sunt iudicio terminata, et lon-
gioris temporis silentio finita.

5) de re dubia] Inuominati. Pactum non solum
significat id, de quo post controversiam transactum est,
sed etiam id, de quo sine controversia transactum est,
vel id, quod iudicio decisum et diuturno silentio finitum
est, ut lib. 50. tit, 16, dig. 229.

Non valet transaciio nullo dato vel retento vel pro-
misso, ut lib. 2. Cod. tit. 4. const. 38, et lib. 6. tit. 3i.

6) necdum finita] Nam si lis finita est et neque
appellavi, neque potui appellare, non recte transigo, ut
ex themate primo cap. 7. huius tit. et cap. 12, eins disei
potest, magis vero ex cap. 41, eius. Quaere et them. 2.
cap. 40. tit. L. huius libri :

II. Idem. Non solum per Aquilianam stipulatio-
nem '), verum etiam per pactum ?) tantum trans-
actio fit.

1) per Aquilianam stipulationem] Trans-
actionem accipere quis potest non solum, si Aquiliana
stipulatio et acceptilatio ei scilicet adiecta interposita
fuerit, sed etiam si pactum inter transigentes personas
sine Aquiliana stipulatione factum sit, id est, pactum
de re dubia factum transactio est, licet Aquiliana stipu-
latio non fuerit interposita. .

Cyrilli. I'ransactio et citra Aquilianam stipulationem
transigentium fit nudo pacto.

Id est, cum stipulatione. Quaere et them, 3. cap. 9.
hui, tit. vel per stipulationem Aquilianam. Quomodo
fiat Aquiliang stipulatio, lib. 3. Institut. tit. 20, reperies.
In parte enim eius dicitur: Aquiliana enim stipulatio
omnem actionem renovat, A Gallo autem Aquilio lure-
consulto ita eomposita est: quicquid me ex quacunque
cansa dare vel facere oportet, opurtebitve, priesens in
diemve: quarumque rerum mihi tecum actio est vel in
rem vel in personam, eritve, et quod tu meum habes,
tenes, possides: ille autem dixit, spondeo. Tunc post-
quam facta est stipulatio eiusmodi et omnia in verborum
obligationem deducta sunt, interrogatus vice versa sti-
pulaturem interrogar ita: quod tibi hodierno die Aqui-
Hana stipulatione promisi, habesne acceptum? Nunc re-
spondit qui prius stipulatus erat, nunc autem interroga-
tus est: habeo acceptum, vel aceceptum tuli. Kt ecce,
verbis prioribus verborum obligatio constitit, quae per
Aquilianam stipulationem omnem causam praecedentem
novavit: quapropter nata est acceptilatio, gquae Aquilia-
nam stipulationem dissolvit.

Legendum videtur mgdosws. &) deest 7o f) Leg. dip. Cod.
Cod. Coisl. Fabr. louge aliter:

00 uévoy pere moostiuov, cile xui ywpis w0osTluoY dut auupEvor udvov ylveter didhvos. Praetuli textum a Cod. Coisl,

exhibitum , quia magis cum textu latine consentit,

t) Lege &voyyr.

2) per pactum] Transactio enim legibus speciali.
bus confirmatur, Aquiliana stipulatione non adhibita, si
iusta causa subsit. Kt quaere cap. 16, et 19. et 23. et
33. E& licet Aquiliana stipulatio interposita non sit,
tamen, qui ex transactione se daturum promittit, obli-
gatur et cum effectu convenitur, et hic locus non est
regulae, quae dicit, pactum nudum non gignere actio-
nem, sed exceptionem. Nam si causa iusta subsit, nu-
dum pactum non est, ut cap. 7. them. 1. tit. 1. huius libri.

Inter transactionem, quae Aquiliana stipulatione,
eamque, quae pacto fit, hoc interest. lIn illa actionem
extinctam iterum movere non possumus, in hac pristina
actio institui quidem potest, exceptione autem submo-
vetur. ‘Lransactio enim transigentibus exceptionem prae-
stat. Interdum tamen, quum quidam transegerint sub
promissione dandi alicuius vel etiam faciendi, praescriptis
verbis quoque actio competit,

Ill. Scaevola. Privatis pactionibus *) alter non

toris transegerit, testamentum infirmari non vide-
tur 2,: sed cum eo legatarii et manumissi agunt.

1) privatis pactionibus] Constitutio est, quae
haec ait: Dubium non est, privatis pactiombus sive
transactionibus inter alios factis non laedi sive prae-
iudicari ius ceterorum, id est, eorum, qui specialiter
non transegerunt. ltaque certe, si quis extraneo herede
instituto matrem suam praetesierit, et cum ea heres
transegerit, rebus certis quibusdam ei praestitis, ne
querela inofficiosi testamenti experiretur, ex his ita
factis, neque testamentum rescissum videtur, neque his,
qui_ libertate eodem testamento honorati sunt, vel lega-
tariis actiones iis competentes ademtae suat. Quare
quidquid ex testamento petunt, petere tantum ab herede
debent, id est, et legata et libertates solus heves prae-
stare compellitur. Neque heres, ait, illud aegre ferat:
nam si cautionem a matre defuncti exegit, ut si lega-
tarii egerint, illa partem ad se pertinentem agnosceret:
vel etiam, wut ipsi legatarii, quia cum matre defuncti
transegit, ne de inofficioso testamento ageret et totum
testamentum rescinderet, partem agnoscerent: si quidem
alterutrum eorum, quae praedicta sunt, fecerit heres,
indemnis praestatur: si vero hac parte negligeas fuerit,
magis sibi imputare debet, neque snam negligentiam ad
aliorum iniuriam referre sive proferre. ldeo autem dixi,
solum heredem’ ad legata solida solvenda et libertates
his, qui eis honorati sunt, praestandas compelli. Quum
autem mater defuncti minata esset, se de inotficivso
testamento acturam et cum herede transegisset et minus
accepisset, qgnam quod revera ei relictum erat, codicilli
postea reperti sunt, quibus vera fideicommissi quantitas
demonstrabatur., Et quum cognoscere vellet, num mater
defuncti fideicommissi praetextu id-accipere posset, quod
minus parte ei assignata ex transactione consecuta erat,
Scaevola ait, posse eam residuum in supplementum pe-
tere. Simile est dig. 12. huius tituli. Kt nota, quando
et transactio revocetur et praeiudicium ei, qui trans-
egit, non fiat veritate demonstrata. Haec autem accipe,
de simplici transactione, nec vero etiam de stipulatione
Aquiliana. Memineris quoque eorwm, quae a Modestino
tit. praecedenti dig. 35. dicta sunt: nec putes, repugnare
dig. 41. eiusdem tituli de argentario tractans. IHic enim
argentarius specialiter quoque instrumentis reperiendis
renuntiaverat, quum specialiter dixerit, si aliud instru-
mentum repertum esset, id inane esse, licet argumen-
tum eius contrarium appareat.

Cyrilli. Privatis pactionibus ius aliorum non laeditur.

Itaque si seriptus heres cum eo, qui de inofficioso testa-
mento agit, transegerit, libertatibus et legatis praeiudi-

cium non fit: et sibi heres imputet, quod in transactione
18ibi non prospexerit. Si post transactionem de fidei-

k) Haec etiam Cod. Coisl. Zk) Verba amo Jixdy #éuwv alia manu supra textum scripta sunt.© 2) Sic Cod. Coisl

Deest nomen 1Cti apud Fabr.

BASILICORUM LIBER X{. TIT, 1L

commisso codicilli proferantur, alter exigere potest, si
minus ex transactione acceperit.

Innom. Nam per privatam pactionem ius commune
sive publicum non immutatur, ut tit. .. lib, 14, dig. 85.
Testamenti factio autem non privati, sed publici iaris
est, ut lib. 28, tit. I. dig. 3. et ipsum ius testamenti
faciendi publicum est, ut lib. 28, tit. L. dig. 3. et ipsum
instrumentum testamenti publicum est, ut lib, 29, tit. 3.
dig. 2. Publice enim intérest, ut ultimae voluntates
ratae sint, ut dig. 5. hui. tit,

De €0, ut ex privato pacto alter non laedatur, quaére
lib. 9, tit. 3. cap. 48. quo dicitur, absentibus sententiam
non obesse. Et cap. eius 63 them. 1. quo dicitur: Inter
alios acta aliis praeiudicium non faciunt. Et cap. eius
93. quo dicitur: Qui neque alicui mandavit, ut litem
suam ageret, neque iudicium eius ratum habuic, illo
condemnato non laeditur, Kt cap. eius 95, quo dicitur:
Etiam in crimine inter alios acta aliis praeiudicium non
faciunt. Kt cap. eius 96. quo cirea finem dicitur: Non
enim ex judicatis absenti praeiudicium fieri oportet. Et
huius tit. cap, 27. them. 7. quo dicitur: Pactum in cer-
tam personam vel rem conceptum alium laedere non
debet, Et cap. 42. Recte autem addidit verbum: pri-
vatis, Saepe enim in quibusdam, quae ad causam publi-
cam spectant, ne ipse quidem, qui pactus est, prohibe-
tur, ut tit. 1. cap. 7. them. 11. Nota quoque, cap. 4.
tit. L. dici, patri pactum magistrorum prodesse et ob-
esse. ldeo excipienda sunt pacta a magistris vel iis,
qui cuique collegio praesunt, facta. Habet autem cum
hoe cap. similitudinem quandam ecap. 27. tit. 3. lib. 2.
quo dicitur, ex pacto privatorum ius commune non mu-
tari. Licet enim lex ultro de summo iure alignid remi-
serit, tamen non tollitur. De publico jure quaere lib. 35.
tit. 1. cap. 3. in fine, de testamenti factione, De sepul-
tura, eamgque ipsam publici quoque iuris esse, agit them.2.
cap. 14. tit. 1. 1lib. 59, FKilium Faleidia non uti, si ante
mortem patris pactum sit, quaere lib. 41. tit. 1. eap. 5,
them. 2, Aliud igitur est ius commune, aliud, quod ab
uno judice, aliud, quod a magistris pactum est,

Pactiones privatae dicuntur, quae ignorantibus his,
qui participes sunt, facta sunt, ut lib. 7. Cod. tit. 60.
cap. 1. ubi dicitur, inter alios acta alii non nocere: et
transactionem cum alio factam aliis non praciudicare,
nec transactionem, quae inter alios processit, aliis
prodesse. :

2) testamentum infirmari non videtur]
Testamentum enim  publici iuris est, ut lib. 35, tit. 6.
cap. eius 5. lus autem publicam privatis pactionibus
nun laeditur.

Si mater defuncti cum herede scripto de legato
transegerit, et codicilli postea reperti ostenderint, plus
ei relictum esse, quam accepisset, id suppletur.

Cum ereditor ?) meus pignus meum distraxisset,
ego, existimans %) te Paulum heredem esse, cum revera
heres non esses, transegi tecum et numeravi tibi pro
centum aureis forte, quibus totum debitum constabat,
quinquaginta %), pro quibus pignus meum distractum
erat. Postea autem Petrum verum esse heredem ap-
paruit. Neque Paulum condemnabo, sed efficaciter 5)
adversus Petrum verum heredem de pignore agere pos-
sum. Neque Petrus verus heres petere potest , quae

.ex causa transactionis Paulo, qui revera heres non

est, soluta sunt. Nec enim cum Petro ipso transactio
facta est, ut, si Petrus conveniatur, ab eo exceptio
transactionis obiici possit. Sed neque Paulus Petri
veri heredis negotia gerens 7) pecuniam solutam ae-
cepit, ut dicamus, Petrum eam repetere 8

s

dexdvopivng, r) Fabr. male dixdveduny. 5) Sic Cod, Coisl,

Sed legendum Zadio.

3) Cum creditor] Pone, pactum non esse initam,
quo creditori pignorum distractio permittitur, neque ob-
servationes constitutionibus statutas ab eo esse servatas,

4) ego existimans] Pecuniam ab aliquo quis mu-
tuam accepit et pignora dedit. Verum creditor, neque
pactum, quo pignorum distractio ei permittitur, neque
observationes constitutione statutas servans pignora
distraxit, ut eorum nomine debitori adversus enm pigno-
ratitia competeret. Creditor Septicio gquodam herede
instituto decessit, Quuin haec ita essent, debitor ad-
versus Maevium pigneratitia egit, qui dicebat et iactabat,
se esse creditoris defuncti heredem legitimum. Sed
quum amici intercederent, cum Maevio transegit, loeo
totins debiti minore summa ei soluta, pro qua pignus
distractum fuerat. Verum postea testamento defuncti
prolato Septicinm heredem esse apparuit. Quaeritur
igitur, num debitor adversus Septicium vernm heredem
pigneratitia expertus exceptione propter transactionem
cum Maevio factam submoveatur. Illud quoque quaero,
num pecuniam pro toto debito Maevio a debitore so-
lutam Septicius indebiti’ condictione repetere possit,
quasi praetextu hereditatis Maevio solutam. Ait igitur
Scaevola, secundum ea, quae proponerentur, neque de-
bitori praeiudicium fieri, sed efficaciter eum contra Septi-
cium pigneratitia experiri posse: neque Septicium ex
causa transactionis soluta petere posse. Neque enim,
ait, cum ipso Septicio transactum est, ut, si Septicius
pigneratitia conveniatur, exceptio transactionis obiicia-
tur, neque Septieii veri heredis negotia gerens pecu-
niam a debitore solutam accepit, ut dicamus, hane Septi-
cium petere.

Adversus debitorem debiti nomine agit Septicius:
debitor enim non liberatus est, quia Maevio, qui revera
heres non erat, solvit.

Cyrilli. Creditoris mei, qui pignus meum distraxit,
ego te heredem esse existimans, tecum transegi, datis
tibi centum aureis. Titium heredem esse apparuit, et
adversus eum pigneratitia egi: Titius neque a te centum
aureos petere, neque me exceptione transactionis sub-
movere potest.

5) quinquaginta] Innom. Verum qui egit et ae-
stimationem accepit, convenitur, ut lib.5. tit 3. const. 16.
sive lib. 42, tit. I, Lege huius libri tit. 14. finem dig.17.
sive tit. 1.

6) sed efficaciter] Adversus hunc agit:
enim cum ‘Paulo transactiv facta est.

7) negotia gerens] lnnom. Dicere quis
heredi negotiorum gestorum actionem compeiere
dum ea, quae lib. 3. tit, 5. dig. ult. dicta sunt.

8) repetere] In summa hoc ait, transactionem re-
scindi, et debitorem a vero herede debiti nomine con-
veniri: ipsum autem debitorem repetere, quae falso he-
redi ex causa transactionis numeravit,

negque

potest,
secan-

IV. Ulp. Agquiliana stipulatio ) omnes praece-
dentes obligationes et legata sub conditione relicta
novat et perimit, ipsaque per ipsam acceptilationem
perimitur,

1) Aquitiana stipulatio] Aquiliana stipulatio
omnes ei praecedentes obligationes in se ipsam deducit et
novat, ipsaque eas in se deducens postea acceptilatione
facta tollitur. Et ho¢ iure utimur. Ideoque etiam legati
sub conditione relicti obligationem in se deducit, licet
conditione pendente Aquiliana stipulatio facta sit, et ae-
ceptilatione, quae ei inest, tollitur, postea scilicet, quam
conditio extiterit. Eos enim, qui secure transigere et
omnem actori controversiae viam obstruere volunt, ita
Aquilianam stipulationem peragere oportet: spondesne,

w) Malim &mwoureive ) Quae desunt, legi non

L. %
D. 11, 15,

BASILICORUM LIBER XI. TIT. 1.

quicquid te mihi ex quacunque causa dare oportet, et ut
breviter dicam, verba eloqui Aquilianae stipulationis,
quae didicisti tit, 29, lib. 3. lInstitutionum. Kt deinde
cum reus dixerit, omnes spondeo: ex stipulatu actio
omnes actiones in se ipsam transmutavit. ‘Tum reo
dicente: quae tibi debeo, debeo autem tibi omnia in
stipulationem deducta, habesne accepta? et actore re-
spondente, habeo accepta, ipsa quoque ex stipulatu
actio, quae omnes actiones in se ipsam novavit, tolli-
tur, ita ut nulla partibus controversia relinquatur. Nota,
me  dixisse, Aquilianam stipulationem omuem novare
obligationem, ita ut verborum quogue obligationem eam-
que puram novet, licet neque dies, neque conditio, ne-
que persona, neque aliud quid novum adiectum sit,
Verum etiam secunda, id est, Aquiliana stipulatio pura
+st. Kt nota, quando nullo nove addito tamen novatio
fiat, et Aquilianam stipulationem legati quoque sub con-
ditine relicti obligationem in se deducere et perimere,
postea scilicet, quam conditio extiterit. ldeo autem
legatum sub conditione relictum in eam deducitur, quia
post conditionis exitum perinde est, ac si ab initio pure
relictum  esset: et merito, quum legati actio +ex illo
tempore eX eventu subsistere videatur, eam quogue
Aquiliana stipulatio tollit. Nam si conditio extiterit,
ab initio pura ex eventu esse videtur. Aquiliana au-
temn stipulatio actiones, quae subsunt, in se deducit et
prrimit.  Sed in Aquilianam stipulationem eae tantum
actiones deducuntur, de quibus partes cogitaverunt Nam
quum transactio remissionem quodammodo liberalem con-
tineve videatur (uterque enim alteri omnes captiosas
liberalitates sive fraude factas remittere videtur), lure-
consultorum interpretatio nec confirmat, nec admittit.
Quum igitur etiam actiones, de quibus partes non co-
gitaverant, secundum naturam Aquilianae stipulationis
ei specialiter inserantur, his verbis: amplius ille spon-
det, se nuilam prorsus habere rationem cum hoc de hac
vel illa ve, quae non dicta vel non expressa, vel non
cogitata vel non specialiter in hanc Aquilianam stipula-
tionem deducta est, et cetera. kHis enim verbis adiectis
ne de rebus quidem, de quibus cogitatum non est, is,
qui transegit, agere potest, nec circumscribi videtur:
nam ipse sua spounte specialiter iis quoque renuntiavit,
de quibus cogitatum non est. His, quae dicta sunr,
consentit thema, quod dig. 9. huius tituli positum est,
cujus initium: Transactio, quaecunque sit. Ait enim:
Quaecunque transactio fiat, de his facta videtur, de
quibus- inter partes placuit. Placuit autem iater eos,
ut per haee verba iis quoque renuntiarent, de quibus
cogitatum non est. Ne tibi repugunare videatur, quod
ab Ulpiano tit. 1. de iudiciis dig. 61. dicitur: nam
ilind de forma Aquiliana in judicio locum obtinente,
nec vero de stipulatione Aquiliana dicit Ulpianus.

Aquiliana stipulatio omnimodo omnes praecedentes
obligationes novat easque perimit, ipsaque per accepti-
lationem sive imaginariam solutionem et liberationem
tollitur. ldeo legata quoque sub conditione relicta in
hane stipulationem deducuntur, etiamsi nondum cum
effectu debeantur. Sed quia ex consensu partium haec
fit stipulatio, eam causam, de qua utraque pars non co-
gitavit, non tollit: vim enim eius transigentibus damno-
sam pactorum angustia infringii.

Aquiliana stipulatio est, si quis forte ita stipuletur
ab aliquo: quicquid te mihi ex quacungue causa dare aut
facere oportet, promittis? qui autem interrogatus est,
respondeat: promitio et omnia tihi debeo. Demnde post
factam eiusmodi stipulationem vice versa promissor sti-
pulatorem sic interrogat: quicquid ego tibi hodie per
stipulationem promisi, habesne totum acceptum? respon-
det stipulator: habeo acceptum acceptumve tuli. kcce
prioribus verbis contracta est verborum obligatio, quae
per Aquilianam stipulationem omnem priorem causam
novavit: sequentibus autem verbis nata est aceeptilatio,
quae Aquilianam stipuladonem dissolvit, ut ait Instit.
lib. 3. tit. 29. )

Cyrilli.  Aquiliana stipulatio omnem praecedentem
obligationem in se deducit et consumit, et ipsa accepti-



